Farið varlega við notkun á einnota útigrillum!

Markaðsgæsludeild Löggildingarstofu vekur athygli á mikilvægi þess, að afar varlega sé farið við notkun á einnota útigrillum.  Á hverju ári berast deildinni ábendingar um tjón af völdum slíkra grilla. Mikill hiti myndast í botninum þegar kolin hitna, og ef undirlagið er ekki öruggt getur hitinn orðið svo mikill að bruni hlýst af. 

Sérstaklega varhugavert er að nota slík grill þar sem viðkvæmur gróður er, og ef miklir þurrkar hafa verið geta slík grill valdið bruna á gróðri með ófyrirsjáanlegum afleiðingum. Á opinberum tjaldsvæðum hefur mikið verið kvartað undan notkun slíkra grilla og má þar víða sjá sviðna jörð eftir einnota útigrill. 

Notendum útigrilla er eindregið ráðlagt að lesa leiðbeiningar rækilega áður en notkun hefst.

Að lokum skal bent á að aldrei má nota kolagrill innandyra, hvort sem er á heimili, í tjöldum eða hjólhýsum, jafnvel þó loftræsting virðist nægileg.  Kolin gefa frá sér kolmonóxíð, sem er eitruð, lyktarlaus lofttegund sem myndast þegar kolefni brennur í ónógu súrefni.

